
Uunga siunnersuut: Sermip erngullu avammut nioqqutissatut atorneqarnissaat pillugu 

Inatsisartut inatsisaata allanngortinnissaanut siunnersuut nr. 7 31. maj 2001-imeersoq (sermip 

erngullu avammut nioqqutiginissaannut inatsit) 

(Inuussutissarsiornermut Aatsitassanullu Naalakkersuisoq) 

 

Saqqummiussissut  

(Inuussutissarsiornermut Aatsitassanullu Naalakkersuisoq) 

 

Siullermeerinninneq  

 

Matumuuna sermip erngullu avammut nioqqutiginissaannut inatsisip 

allannguuteqartinneqarnissaanut siunnersuut saqqummiutissavara. 

 

Sermip erngullu avammut nioqqutiginissaannut inatsit 2001-imi atuutilerpoq. Suliaqarnikkut 

paasinarsisimavoq ilaatigut royalty-nik akiliuteqarnernut, kisiannili aamma akuersissutit 

atorneqarnersut nakkutiginninnissaq siunertaralugu, Naalakkersuisut oqartussaasutut pissutsit 

sermip erngullu avammut nioqqutiginissaannut inatsimmi pineqartunut ilaasut pillugit 

paasissutissanik uppernarsaatinillu pissarsiniarsinnaanissaannut erseqqinnerusumik inatsisini 

tungavissaqarnissaq pisariaqartoq. 

 

Aatsitassanut suliassaqarfimmi oqartussaasut ingerlatat pillugit nalunaarusiornertaqartunik aammalu 

akuersissummik pigisaqartunit akiliutinut ingiaqatigiissunik paarlakaattunillu nakkutilliinermik 

misilittagaqarluarput. Misilittakkat taakkua siunnersuummi sermimut imermullu suliassaqarfimmut 

atorniarneqarput.  

 

Siunnersuummi siunertaavoq sermimik imermillu avammut annissuinermut atatillugu inuiaqatigiit 

soqutigisaannik annertunerpaanik isumannaarinissaq – tassalu royalty-nik akiliuteqarnerit tassani 

pineqarput.  

 

 

Taamatut oqaaseqarlunga oqallilluarnissamik kissaappassi. 

 


